
Nḓila dza u shumisa bugu ya mugudi
Vhagudi vha guda nga shango ḽine vha dzula khaḽo. Vha shumisa zwipfi zwavho zwa u 
vhona, u pfa, midzinginyo ya muvhili, maipfi na zwithusedzi zwa u guda hu u itela u khwiṋisa 
vhukoni havho ha kuhumbulele na u pfesesa. U guda uhu hu dovha hafhu ha khwiṋiswa nga 
kushumisele kwone kwa zwithusedzi zwa u guda na u funza nga mugudisi. Zwithusedzi zwa u 
guda zwi dovha hafhu zwa thusa vhagudi nga u khwiṋisa nyelelo yavho na u humbula zwithu 
zwe vha guda. Ngano, zwidade na zwiṱori zwi thusa vhagudi u pfesesa na u humbula. Vhagudi 
vha dovha hafhu vha thusiwa nga ngudo dza u anetshela zwiṱori hune u bulwa ha miungo na 
maipfi zwa bveledza ḓivhaipfi yavho. Ndi zwa vhuṱhogwa uri vha thuse vhagudi hune vha vha 
vha songo pfesesa zwavhuḓi ndaela, nga maanḓa kha ngudo dzi si gathi dza mathomoni. 
Mugudisi u ṱuṱuwedzwa u ḓa na zwithusedzi zwa u funza na u guda zwo teaho uri zwi ḓo 
khwiṋisa kufunzele kwawe. Dzitshati na zwifanyiso na zwone zwi a thusa arali ngudo i tshi ḓo 
vha yo bvelelaho na u vhuedza kha vhagudi.

Kha vha elelwe: Zwikili zwa ndeme zwa u vhala na u ṅwala ndi zwi tevhelaho: 
1. Miungo (mudzinginyo wa muvhili, zwanḓa, nayo, zwifanyiso, zwiga, nz.). 
2. U topola miungo maipfini. 
3. U ṱanganyisa miungo, u bula na u vhumba maipfi na zwivhumbeo.
4. U guda miungo na kubulele kwayo. 
5. U ṅwala miungo na maipfi. 

Kha vha tevhedzele ndaela! 
Aikhono dzi re afho fhasi dzi thusa mugudisi na vhagudi u khwiṋisa kushumisele kwavho kwa bugu kha 
ngudo iṅwe na iṅwe. 

Mvulatswinga ṱhukhu dzine dza dovha dza vha pfufhi: 

Ngudo ya 1: Nngu yo xelaho 
Mugudisi: U sumba kha tshifanyiso tsha nngu a ri: “Ipfi iḽi ḽi ri ‘nngu’.” Ipfi iḽi ḽi na muungo wa ‘ng’. Kha 
vha humbele vhagudi uri vha bule muungo uyu vha tshi edzisela vhone. Vhagudi vha tea u edzisela 
muungo une nngu ya u ita. Vha tea u dovha hafhu vha edzisela kutshimbilele kwa nngu. Kha vha 
sumbe ipfi “mulisa”. Kha vha vhudzise vhagudi zwine mulisa a shuma zwone. 
Mushumo: Kha vha vhalele na u ṱalutshedza vhagudi tshiṱori. Kha vha tendele vhagudi u tamba tshiṱori 
itshi. Kha vha nange mulisa kha vhagudi. Kha vha ṱalutshedze vhagudi uri zwi vhavha hani u xelelwa 
nga tshithu tshine wa tshi funa. Vha nga shumisa zwithu zwi fanaho na zwienda, mukhwama wa bugu 

Mugudisi/Muthusi u vhalela 
na u ṱalutshedza vhagudi.

U amba – Vhagudi vha vhala 
vha tshi dovholola maipfi na 
u fhindula mbudziso.

Vhagudi vha ita mushumo.

U sedza/u lavhelesa – 
Vhagudi vha nanga na u 
topola maipfi.

U ṱoḓa na u wana – Vhagudi 
vha ṱoḓa zwithu kana maipfi.

Vhagudi vha vhanda zwanḓa 
musi vha tshi khou vhalela 
kana u imba.

Penisela – vhagudi vha a 
ṅwala.

Penisela dza mivhala – 
Vhagudi vha ola zwifanyiso 
na u dzhenisa muvhala.

U swaya – Vhagudi vha a 
swaya kana vha dzhenisa 
tshiga kha phindulo ye vha 
nanga.

kana bugu u sumbedza uri zwi vhavha hani u xedza tshithu tsha ndeme. Vhagudi vha tea u sedza uri 
dzina ḽa “nngu” ḽo dovhololwa lungana tshiṱorini.
Luambo: Kha vha funze nga zwifhinga zwo fhambanaho (Tshifhinga tsha zwino na tsho fhelaho). Kha 
vha khethekanye kiḽasi yavho i bve zwigwada zwivhili. Tsha u thoma tshi vhe tsha tshifhinga tsha zwino 
ngeno tsha vhuvhili tshi tsha tshifhinga tsho fhelaho. Kha vha vhale mafhungo vha kone u ṋea zwigwada 
tshikhala tsha u amba mafhungo nga murahu havho.
U vhala Bivhili: Kha vha vhale tshiṱori tsha Bivhilini vha ite na u ṱalutshedza he zwa tea. Kha vha 
shumise tshifhinga itshi nga u imba na u rabela navho.
U vhala na u ṅwala: Vhagudi vha fhedzisa maipfi e a ṅwaliwa nga tshivhumbeo tsha zwithoma. Vha nga 
shumisa bugu dzavho dza nḓowedzo arali tshikhala tshi sa lingani ngomu buguni dzavho dza mushumo. 
Vha tea u thoma nga u ṅwala maipfi muyani, kha desike, kana mavuni zwaho arali ngudo i tshi khou 
farelwa nnḓa vha sa athu u ṅwala buguni dzavho.
Mushumo: Kha vha vha funze luimbo: “Tshifhambano tshavhuḓi”.
Vha nga ḓi vha funza luimbo luṅwe na luṅwe lu elanaho na ngudo. 

Ngudo ya 2: Sheleni yo xelaho 
Mugudisi/Muthusi: U sumba kha ipfi ḽi re tshibogisini, “sheleni”. Kha vha bule ipfi iḽi nga kubulele 
kwone vha humbele vhagudi uri vha ḽi dovholole vha tshi edzisela vhone. Kha vha ite zwenezwo hafhu 
na kha ipfi “ngwana”.
U vhala tshiṱori: Kha vha khwiṋise kuhumbulele kwavho. Kha vha vhande zwanḓa zwavho vha vhalele 
u bva kha 1 – 10. “Musadzi o takala zwino.” Ndi ngani o takala? Kha vha vha sumbedze uri vhathu vho 
takalaho vha vha vho itisa hani. (Kha vha shumise tshifhaṱuwo tshavho u sumbedza u ṱungufhala na u 
takala.) 
Luambo: Kha vha ombedzele phambano vhukati ha vhuthihi na vhunzhi. Tsumbo: sheleni – masheleni.
U dzhenisa muvhala: Vhagudi vha tea u dzhenisa muvhala kha nyolo dzi re bammbirini. 
U vhala: Vhagudi vha tea u vhala mafhungo a re mafheloni a bammbiri.
U ṅwala: Vhagudi vha tea u fhedzisa mushumo.
U vhala Bivhili: Vhagudi vha vhala tshiṱori tsha Bivhilini tsho teaho vha rabela.

Ngudo ya 3: Mulisa wa ndele
Mugudisi/Muthusi: Kha vha sumbe kha Tshifanyiso tsha ṱarelwa vha humbele vhagudi uri vha vha 
vhudze zwine vha khou vhona. Vhagudi vha tea u ri “ṱarelwa” nga murahu ha vhone. Kha vha vha 
sumbedze tshifanyiso tsha muṋango. Kha vha bule ipfi “muṋango” vha humbele vhagudi uri vha bule 
ipfi nga murahu ha vhone. Vha tea u vha vha tshi khou sumba ipfi musi vhagudi vha tshi khou ḽi bula. 
Luambo: Vhagudi vha tea u amba nga tshifhinga tsha zwino na tshifhinga tsho fhelaho. Mugudisi u tea 
u ṋea vhagudi tsumbo dzi ngaho: Ndi khou ḽa zwiḽiwa. Matshelo ndi ḓo ḽa zwiḽiwa. 
U ṱoḓa maipfi: Vhagudi vha ṱoḓa maipfi kha giridi.
U vhala Bivhili: Vhagudi vha vhala tshiṱori tsha Bivhilini tsho teaho vha rabela. 
U vhala: Vhagudi vha vhala vha ṅwala maipfi o ṅwalwaho kha zwithoma.
Mushumo: Vhagudi vha tamba ḽitambwa ḽa ṱarelwa. 

Ngudo ya 4: Murwa we a vha o xela
Mugudisi/Muthusi: Kha vha sumbe kha tshifanyiso tsha khotsi vha bule ipfi “khotsi” vha mbo ḓi 
humbela vhagudi uri vha vha edzisele nga u bula ipfi iḽo. Kha vha sumbe kha tshifanyiso tsha “murwa” 
vha mbo ḓi humbela vhagudi uri vha vha edzisele nga u bula ipfi iḽo. Kha vha humbele vhagudi u bula 
muungo wa “kh” na wa “m”. Kha vha humbele vhagudi uri vha ambe maipfi a re na miungo iyi. Kha 
vha vhale tshiṱori vha humbele vhagudi uri vha vhale tshiṱori vha tshi edzisela vhone. Vha tea u tamba 
ḽitambwa ḽa tshiṱori itshi. Kha vha khwaṱhisedze uri muṅwe na muṅwe u wana tshikhala tsha u tamba 
ḽitambwa. 

Luambo: Kha ri dzhenise maipfi o ṱahelaho. 
Mushumo: Kha ri tevhedze ndaela.
U vhala: Kha ri vhale mafhungo. 
U ṅwala: Kha ri fhedzise maipfi o ṅwalwaho nga zwithoma.

Ngudo ya 5: Ndi nnyi ane nda nga muthusa?
Mugudisi/Muthusi: Kha vha sumbe kha tshifanyiso tsha mbongola vha humbele vhagudi uri vha vha 
vhudze zwine vha khou vhona. Vha tea uri “mbongola” nga murahu ha vhone. Vha tea u bula mungo 
“mb”. Kha vha vha sumbedze tshifanyiso tsha mufunzi vha vha vhudzise zwine vha zwi ḓivha nga 
mushumo wawe. Kha vha vhale tshiṱori.
Mushumo: Kha vha tendele vhagudi vha tambe ḽitambwa nga tshiṱori. Kha vha vha ṱalutshedze nga 
vhuḓi ha u dzulisana zwavhuḓi na vhahura. 
Luambo: Vhagudi vha tea u nanga phindulo yone nga u swaya tsini nayo. Kha vha vha khethekanye 
vha bve zwigwada zwivhili vha vha humbele uri vha fhindule mbudziso. Kha vha vhone uri zwigwada 
zwi wana tshivhalo tsha mbudziso tshi linganaho. 
Mushumo: Vha tea u ḓadza nga maipfi o ṱahelaho.
U vhala: Vha vhala mafhungo. 
U ṅwala: Vha fhedzisa maipfi o ṅwalwaho nga zwithoma.

Ngudo ya 6: Kha ri dzulele u shuma ro ḓiimisela
Mugudisi/Muthusi: Kha vha sumbe kha tshifanyiso tsha sheleni vha vha humbele vha vha edzisela 
nga u bula ipfi. Kha vha vha tendele vha tshi amba nga masheleni vha dovhe vha vha vhudzise 
mbudziso. Kha vha vha ṱalutshedze ipfi “mushumi”. Kha vha bule ipfi vha humbele vhagudi uri vha vha 
edzisele.
U vhala: Kha vha vhee zwifanyiso na mafhungo azwo vha tendele vhagudi vha tshi vhala mafhungo. 
Kha vha livhuwe mushumo wo itiwaho zwavhuḓi nga u vha ṋea ṋaledzi. 
U vhala Bivhili: Vha vhala tshiṱori tsha Bivhilini vha rabela. 
U ṅwala: Vha ṅwala maipfi kha mutalo wa zwithoma.
Luambo: Vha ḓadza maipfi o ṱahelaho. Vha livhanyisa maipfi na nomboro dzo teaho.

Nḓila dza u khwiṋisa luambo.
• Vhagudi vha ṅwala muyani na mavuni vha tshi shumisa minwe yavho 
• Vha dzudzanya mafhungo nga mutevhe wone
• Mbudziso: Kha vha vhudzise mbudziso dzine dza vha na ngafhi? Lini? Ngani? Hani? na Mini?
• Zwiga na zwine zwa amba zwone: tsumbo. Tshifhambano tshitswuku na zwine tsha amba   
 zwone. Tshi amba uri “hai”. Mugudisi a nga ḓa na zwiga zwiṅwe, a amba nga hazwo na vhagudi  
 khathihi na u ṱalutshedza zwine zwa amba zwone.
• Tshati dza maipfi dzo vhewaho luvhondoni
• U vhanda zwanḓa na u vhalela miungo
• Garaṱatai
• U ola
•  U fhedzisa miungo 
• U vhalela: Vhagudi vha vhalela mafhungo na mitalo zwi re tshiṱorini. Mugudisi u tea u vhudzisa  
 mbudziso dzi ngaho, “Muungo wa u thoma na wa u fhedzisela wa ipfi iḽi ndi ufhio?”
• Vhagudi vha anetshela tshiṱori tshe vha tshi vhala kana tshe vha tshi pfa
• Vhagudi vha vhala khathihi na mugudisi
• Vhagudi vha guda u bula maipfi nga nḓila yone
• Vhagudi vha gudiswa u shuma nga zwigwada

Kha vha dzhiele nzhele: Vha songo ṱavhanyela u ṱoḓa u vhona vhagudi vhavho vha tshi kona u vhala 
zwavhuḓi. Kha vha vha ṋee tshifhinga tsha u guda zwavhuḓi vha sedze uri vhagudi vha kha tshiimo 
tshifhio tsha u vhala. Kha vha sedze zwine vha kona u ita nga tshifhinga tshikene vha vha funze dziṅwe 
khontseputhi u bva kha zwine vha vho zwi ḓivha. Kha vha vha livhuwe kha zwine vha kona u zwi ita. 
Izwi zwi ḓo khwiṋisa vhuḓifulufheli havho khathihi na u vha ṋea mafulufulu a u guda zwinzhi.

Ngudo ya 7: U zwala mbeu
Mugudisi/Muthusi: Vhagudi vha guda nga tshifhinga tsha zwino na tsho fhelaho. Kha vha ṱuṱuwedze 
vhagudi u vhumba mafhungo nga zwe vha guda vha tshi shumisa zwifhinga izwi.

Vhagudi vha amba nga tshiṱori tsha muzwali, mbeu na fhethu ho fhambanaho he mbeu ya wela hone:
• Nḓilani
• Lukwarani
• Mipfani
• Mavuni avhuḓi

Kha vha ṱalutshedze vhagudi nga ha ngudo ya tshifanyiso tshe tsha shumiswa nga Yesu.

Kha vha thome therisano nga ha u zwala 
• Lufuno
• Tshilidzi
• U fulufhedzea

Kha vha vhone uri vhagudi vhoṱhe vha a shela mulenzhe kha therisano. Kha vha vha ṱuṱuwedze uri vha 
ye vha thome u lima ngadeni dzavho mahayani avho. Kha vha vha ṱalutshedze uri vha nga ṱavhisa hani 
na u sheledza zwimela zwavho.

Ngudo ya 8: Miri yavhuḓi i aṋwa mitshelo yavhuḓi
Mugudisi/Muthusi: Vhagudi vha fhindula mbudziso dzi re buguni. Vha nga vha vhudzisa dziṅwe 
mbudziso dzo teaho dzi sa bvi buguni. Vha tea u fhindula nga “Ee” kana “Hai”.
Therisano: Vhagudi vha tea u amba nga muri we wa vha u tshi khou ṱoḓou remiwa. Vha tea u 
ṱalutshedza zwiitisi zwauri muri u remiwe. Ndi zwa ndeme uri vhagudi vhoṱhe vha wane tshikhala tsha u 
amba tshi linganaho.
Mushumo: Kha vha ṱuṱuwedze vhagudi uri vha ole tshifanyiso tsha muri wo aṋwaho mitshelo. Kha vha 
vha livhuwe musi vha tshi vha ṋea mushumo. 
U ṅwala: Vhagudi vha ṅwalulula maipfi o ṅwalwaho kha zwithoma.

Ngudo ya 9: U fhaṱa nnḓu yavho nṱha ha tombo
Mugudisi/Muthusi: Vhagudi vha ita mushumo une wa vha buguni dzavho. Vha nga dovha hafhu vha 
vha ṋea mafhungo a siho buguni dzavho. Kha vha vha ṱuṱuwedze u vhumba mafhungo avho. Kha vha 
vha anetshele nga ha tshiṱori tsha munna wa tsilu we a fhaṱa nnḓu yawe muṱavhani.

U amba: Vha amba nga tshaka dzo fhambanaho dza dzinnḓu na u tsireledzea hadzo.
• Dzirandavhula
• Madennde
• Mikhukhu
• Nnḓu dza zwidina
• Nnḓu dza mabulannga
• Nnḓu dzo fulelwaho nga mahatsi

Vha songo ṱavhanyela u fhedza bugu iyi. Vha tea u konḓelela vhagudi vhavho arali 
vha wana uri vha a lenga u pfesesa zwine vha guda. Kha vha shume nga luvhilo 
lwa vhagudi lwa u guda. Vha songo hangwa u vha ṱuṱuwedza na u vha livhuwa 
arali vha tshi khou guda zwavhuḓi. Vha songo hangwa zwauri vha guda nga u 
tamba na u rabela!

Mushumo: Vha shumisa mabogisi a zwienda, makhadibodo, guḽuu, tshigero na zwiṅwe zwishumiswa 
uri vha ite mushumo wavho.
U imba: Kha vha vha funze luimbo nga munna wa muṱali.
U ṅwala: Vha fhedzisa mafhungo o ṅwalwaho kha zwithoma.

Ngudo ya 10: Vhasidzana vha fumi
Mugudisi/Muthusi: Kha vha vhalele vhagudi tshiṱori vha dovhe vha ṱalutshedze ngudo yatsho. Vha 
nga nanga vhagudi vha fumi vha vha ṱuṱuwedza u tamba tshiṱori tsha Bivhilini tshe vha tshi vhala. Kha 
vha ite mbone nga mabammbiri.

Kha vha ṱalutshedze maipfi a fanaho na a tevhelaho:
• U ṱalifha
• U fhura
• U tsa
• Muhwe
• Munyanya

Mushumo: Kha vha ṱuṱuwedze vhagudi u ita watshi nga mabammbiri vha dzi dzhenise zwitanda.
Luambo: Vha tea u amba nga maipfi maswa e vha a wana musi vha tshi khou guda. Vha nga amba nga 
maṅwe maipfi a sa wanali kha tshiṱori itshi. 
U vhalela: Vha tea u ṅwala nḓowedzo ya u vhalela i wanalaho buguni dzavho.

Sedza   Mushumo   Amba  : xela / wanala

nngu mulisa

 Tshifhinga tsha zwino na tsho fhelaho

 Tshifhinga tsha zwino  Tshifhinga tsho fhelaho 
Ndi a xedza. Ndo xedza.
Ndi a ṱoḓa. Ndo sedza. / Ndo ṱoḓa.
Ndi a wana. Ndo wana.
Ndi a ṱuwa. Ndo ṱuwa.

Mulisa u na nngu dza 100 a xelelwa nga iṅwe ya 

nngu dzawe. 

    10  20  30  40  50  60  70  80  90  100 

U ita mini? U litsha nngu dza 99 pfuloni a ya u 

sedza nngu ye ya xela. 

 

1. Nngu yo 
xelaho

A ramba khonani dzawe dzoṱhe a ri: 

   Kha ri thuse mulisa uri a wane nngu yawe: 

Zwo tou ralo na ngei ṱaḓulu. Hu vha na dakalo 
ḽihulu musi mutshinyi muthihi a tshi rembuluwa 
a ṱanganedza Murena, u fhira vhavhuya vha 99 
vha sa tsha ṱoḓaho thembuluwo.

Ndo takala nga maanḓa! Ndo wana nngu 
yanga ye ya vha yo xela. Kha ri takale roṱhe.

Luka 15:4-7

luvhonetshelede

Sedza   Mushumo   U amba  : ṱoḓa / mbadelo / mbuelo

Musadzi wa tshishai u na mangwende a fumi, 
a xedza ngwende ḽithihi. 
U funga luvhone a swiela nnḓu yawe.
U sedza hoṱhehoṱhe a vhuya a ḽi wana.

U ramba khonani  
dzawe dzoṱhe a ri: 

 Ndi ngafhi hune ra  
 dzhenisa “khou”?
Muthu muthihi   Vhathu vhanzhi    
Musadzi u ......................... xedza. Vhasadzi vha ......................... xedza.
Musadzi u ......................... swiela. Vhasadzi vha ......................... swiela.
Musadzi u ......................... sedza. Vhasadzi vha .......................... sedza.
Musadzi u .......................... wana. Vhasadzi vha .......................... wana.

Ndo takala nga maanḓa! 
Ndo wana ngwende 
ḽanga ḽe ḽa vha ḽo xela. 
Kha ri takale roṱhe.

2. Ngwende ḽo 
xelaho

  Dzhenisani mivhala kha zwivhumbeo zwi re 
na zwithoma u itela uri ni wane ngwende ḽo xelaho: 

Ngwende ḽi ngafhi?

 Ngwende ḽi ngomu ha khabodo naa? 
   .................................................................................
 Ngwende ḽi nṱha ha khabodo naa?
  Ee, ngwende ḽi ........................................................... ha khabodo.

 Kha ri ḓadze nga maipfi kha mitalo ya zwithoma: 

Luka 15:8-10

 Ṋamusi na matshelo

 Zwino! Tshifhinga tsha zwino  Tshifhinga tshi ḓaho!
Ṋamusi nngu dzi a ṱuwa. Matshelo nngu dzi ḓo ṱuwa.
Zwino nngu dzi a shavha. Nga murahu dzi ḓo shavha.
Zwino ṱarelwa ḽi a dzi fara. Nga murahu ṱarelwa ḽi ḓo dzi fara.

Yesu a ri:
Munna a sa dzheni nga khoro ya tshitumba tsha 
nngu ndi fobvu a dovha a vha vemu.
Munna a ne a dzhena nga khoro ndi mulisa. 
Nngu dzi ḓivha ipfi ḽawe. Dzi ḓo mu tevhela nga 
murahu.
A dzi nga tevheli muṅwe muthu. Dzi ḓo shavha.
Mulisa muvhi ha ṱhogomeli nngu.
U ḓo shavha musi ṱarelwa ḽi tshi ḓa.

ṱarelwa khoro/
muṋango

3. Mulisa wa 
ndele
Sedza   Mushumo   U amba  : ndi yone / a si yone

Ṱarelwa ḽi ḓo fara nngu.

  Hu na maipfi a 9 ngomu ha giridi iyi.  
 Kha ri a wane ri a tingeledze: 

Ndi mulisa wa ndele. Ndi 
ḓivha nngu dzanga na 
dzone dzi a nḓivha. Ndo 
ḓiimisela u fa ndi tshi 
fela dzone.

Yohane 10:1-16

muṋango
tevhela
wana
ṱarelwa
ḓivha 
takalela
muraḓo
lufuno
nngu

 Kha ri ṅwale maipfi a re kha mitalo ya zwithoma:

Ndi a ḓi              nn         dzanga. 

 Tshifhinga tsha zwino na tsho fhelaho

 Tshifhinga tsha zwino  Tshifhinga tsho fhelaho
Murwa u ṱoḓa ifa ḽawe. Murwa o ṱoḓa tshelede yawe.
Murwa u a ṱuwa. 
Murwa u ṱutshela haya.

Murwa o ṱuwa.

Khotsi vha ṋea murwa tshelede. Khotsi vho ṋea murwa tshelede.

Murwa u tambisa tshelede. Murwa o tambisa tshelede. 
Murwa u na nḓala. Murwa o vha a na nḓala. 

Munna wa mupfumi o vha e na vharwa vhavhili.
Murwa muthihi o ri kha khotsi awe:
Kha vha nṋee ifa ḽanga. Ndi khou ṱoḓa u ṱuwa. 
Khotsi awe vho mu ṋea ifa ḽawe a mbo ḓi ya 
shangoni ḽa kule. A tambisa tshelede yawe yoṱhe 

khotsi vharwa

4. Murwa we a vha 
o xela
Sedza   Mushumo   U amba  : u na nḓala / o sinyuwa

Luka 15:11-32

nga vhutshilo vhu si havhuḓi. A fhelelwa nga zwiḽiwa. 
A farwa nga nḓala lwe a ḽa zwiḽiwa zwa nguluvhe.

A lila: 

A ṱuwa a ya hayani kha khotsi awe. A kha ḓi vha kule 
khotsi awe vha mu vhona, vha gidima vha mu fara 
nga zwanḓa vha mu kuvhatedza. 

Ndi na nḓala nga 
maanḓa! Ndi khou 
humbela zwiḽiwa 
zwa nguluvhe.

Hai, zwiḽiwa zwiḽa 
ndi zwa nguluvhe, a 
si zwa vhathu.

Vhashumi vha khotsi anga vha na zwiḽiwa 
zwinzhi, fhedzi a thi na tshithu. Ndo vha 
ndo khakha. Ndi ḓo ya ha khotsi anga 
nda ri: Kha vha mpfarele, khotsi anga. 
Ndo tshinya phanḓa havho. A tho ngo 
tewa nga u vha murwa wavho. Ndi ḓo vha 
muṅwe wa vhashumeli vhavho.

Kha vha mpfarele khotsi 
anga. Ndo tshinya. Ndi ḓo 
shuma tsimuni sa muṅwe wa 
vhashumeli vhavho. 

Luka 15:11-32

Khotsi awe vha vhudza vhashumeli vhavho uri 
vha mu ambadze nguvho yavhuḓisa yo nakaho, 
vha mu ambadze na muṅene hu ṱhavhiwe na 
mbohwana yo nonaho. Mukomana wawe a tshi 
vhona izwi, a sinyuwa nga maanḓa:

Khotsi awe vha amba nae vha ri: 

Zwo tou ralo na kha Mudzimu, u a takala arali 
ri tshi ḓisola ra ḓivhuedza khae. 

  Kha ri shandukise maipfi a re kha zwitangi a vhe kha 
tshifhinga tsho fhelaho:
(Vha) mu ṋea tshelede. .................. mu ṋea tshelede mulovha.
(Ndi a) ḽa.  ................................................ ḽa mulovha.
(Ndi) ya ha khotsi anga.   .................................. ya ha khotsi anga.

Nṋe ndi vha shumela nga vhuḓikumedzeli, fhedzi 
a hu na tshe vha vhuya vha mpha tshone. 
Murathu wanga o tambisa tshelede yawe nga u 
tshila vhutshilo vhu si havhuḓi. Vhone vha dovha 
vha mu tonda nga muṅene! Nguvho yavhuḓisa! 
Na u mu ṱhavhela mbohwana yo nonaho!

Ndi ngani wo sinyuwa nga u rali? Iwe u na nṋe misi 
yoṱhe. Zwoṱhe zwi re zwanga ndi zwau. Fhedzi murathu 
wau o vha o xela, zwino o wanala. Takalai na nṋe!

   Mushumo: Muṱa
• Olani khonani kana muṱa waṋu. 
• Kha ri ite muṱa wa mapopai. Ni ḓo tea u vha na zwi 
tevhelaho: Tshubu ḽa khabodo ngomu ha bammbiri 
ḽa thoiḽethe, guḽuu, dzikhirayoni, wuḽu, bammbiri ḽo 
dzheniswaho muvhala, dzibugu kana dzigurannḓa. Kha ri 
shumise khadibodo na dzigurannḓa u gera zwifhaṱuwo zwa 
miraḓo ya miṱa yashu. Kha ri shumise miḓali ya wuḽu na 
zwibammbiri zwi sekene u ita mavhudzi. Miṅwe miraḓo ya 
muṱa vha tea u vha vhapfufhi ngeno vhaṅwe vhe vhalapfu. 

 Kha ri fhedzise maipfi a re kha mitalo ya zwithoma: 

O vha e na nḓa ................................................. . 
Mukomana wawe o vha o sinyu ................. .
Khotsi awe vho vha vho taka ....................... .  

 Tshifhinga tsha zwino na tsho fhelaho

 Tshifhinga tsha zwino: 
Zwino! 

 Tshifhinga tsho fhelaho: 
Zwo no itea.

Ndi a thusa zwino. Ndo thusa. 
Ṋamusi ni a tshimbila. Mulovha no tshimbila.
Vha kuvha ḓuvha ḽiṅwe na ḽiṅwe. Vho kuvha mulovha. 
Ṋamusi mavemu o ṱangula. Vho ṱangula vhege yo fhelaho.

Munna o vha a tshi khou tshimbila a tshi bva 
ḓoroboni iṅwe a tshi ya kha iṅwe.
Nḓilani mavemu a mu ṱangula. 
A mu rwa a mu litsha henefho nḓilani.
Mufunzi o fara gondo ḽeneḽo.
Mufunzi o vhona munna uyo fhedzi a sa mu thuse.
Mulivi na ene o shumisa yeneyo nḓila. O vhona 
munna. Na ene ha ngo mu thusa. 

mbongola mufunzi

5. Ndi nnyi 
ane nda nga 
muthusa?

Sedza   Mushumo   U amba  : o tshimbila / o vhona / o bva ngafhi

Luka 10:30-37

A si mushumo wanga u mu thusa.

Tshukhwi, muthu wa vhathu! 
Ndi tea u mu thusa.

Muṅwe Musamaria we a vha a tshi bva shangoni 
ḽiṅwe na ene o shumisa yeneyo nḓila. A tshi mu 
vhona a khathuwa mbilu. 

A ṱanzwa mbonzhe dzawe a dzi ḓodza mapfura 
a dzi pomba, a konou mu namedza mbongola 
yawe. A mu isa nḓuni ya vhaeni. Musamaria 
o vha a muthu o lugaho nga maanḓa. A bvisa 
maseṱha mavhili a badela muṋe wa nnḓu a tshi 
itela uri vha sale vha tshi mu onga.
Yesu o vhudzisa:
Ndi nnyi kha avha vhanna we a vha e wa hawe?
Vhathu vho ri:
Musamaria we a ḓo mu thusa.

© Bible Society of South Africa 2017



18

Ndi nnyi we a ḓo ṱangulwa nga mavemu? 
 ndi mufunzi  ndi munna  ndi Musamaria

Mavemu o litsha munna ngafhi?  
 ngomu nḓuni  nḓilani 

Ndi nnyi we a sa muthuse?  
 ndi Musamaria   ndi Mulivi 

Ndi nnyi we a mu thusa?    
 ndi mufunzi  ndi munna   ndi Musamaria

O mu isa ngafhi?  
 thembeleni  nḓuni ya vhaeni 

Ndi hone Yesu a tshi ri: 
Tshimbilani ni yo ita nga u ralo.

 Kha ri swaye phindulo yone: 

 Vhumbani mbudziso nga maipfi aya: nnyi?, mini?, ngafhi? 
Tsumbo:
Munna o vha a tshi khou ya 
ḓoroboni.

Ndi nnyi we a vha a tshi khou ya 
ḓoroboni? 

Mavemu vho mu rwa. Mavemu vho mu ita ..............................?

Luka 10:30-37

Musamaria o mu thusa. Ndi .................................. o mu thusaho?
O mu isa nḓuni ya vhaeni. Ndi ........................ he a mu isa hone?
O vha e wa hawe. Ndi ................... we a vha e wa hawe?

 Kha ri thuse Musamaria uri a wane munna o huvhalaho 
a mu ise nḓuni ya vhaeni:

 Kha ri fhedzise maipfi a re kha mutalo wa zwithoma:  

Kha ri vhe vho lugaho kha vhanwe. 

 Tshifhinga tsha zwino na tsho fhelaho

 Tshifhinga tsha zwino!  Tshifhinga tshi ḓaho!  
Mutukana u raha bola. Mutukana u ḓo raha bola.
Makhulu vha mukegulu vha 
bika zwiḽiwa.

Makhulu vha mukegulu vha ḓo 
bika zwiḽiwa.

Khotsi vha reila goloi. Khotsi vha ḓo reila goloi.
Mme vha ṱanzwa ṅwana. Mme vha ḓo ṱanzwa ṅwana.

Ho vhuya ha vha na munna wa mupfumi we a 
fara lwendo. O vhidza vhashumeli vhawe a vha 
ṋea mangwende a musuku. 
A ṋea mushumi wa u thoma 
mangwende a musuku maṱanu.
Mushumi wa vhuvhili o mu ṋea mangwende a 
musuku mavhili. 

Sedza   Mushumo   U amba  :  
tsha u thoma / tsha vhuvhili / tsha vhuraru

tshelede vhashumi

6. Kha ri dzulele 
u shuma ro 
ḓiimisela

Mateo 25:14-28

5 5 =+

2 2 =+

1 0 =+

Mushumi wa vhuraru o mu ṋea ngwende ḽa musuku 
ḽithihi.

Mushumi o ṋewaho mangwende a musuku 5 a a 
shumisa a bindula maṅwe maṱanu. 

Mushumi we a vha e na mangwende a musuku 2 a 
a bindulisa nga maṅwe mavhili.
 
Mushumi we a wana ngwende ḽa musuku 1 a ḽi 
dzumba mavuni. 

Muṋe wa vhaḽa vhashumi a vhuya a vha vhudzisa:
“No shuma mini nga aḽa mangwende a musuku?”
Ha sendela uḽa o fhiwaho mangwende a musuku 
maṱanu a a ḓisa khathihi na aḽa maṅwe maṱanu 
a ri, “Muṋe wanga, vho nkumedza mangwende a 
musuku maṱanu; zwino ndo vha bindulela maṅwe 
maṱanu ngea.”

Muṋe wawe a mu fhindula a ri, “A u vhoniha mulanda 
wanga wavhuḓi a fulufhedzeaho! Vhunga wo 
fulufhedzea kha hezwi zwiṱuku ndi ḓo u kumedza na 
zwiṅwe zwihulwane. Iḓa ri takale roṱhe.”
Na uḽa o fhiwaho mangwende a musuku mavhili 
a sendela a ri, “Muṋe wanga, vho nkumedza 
mangwende a musuku mavhili, zwino ndo vha 
bindulela maṅwe mavhili ngea.”
Muṋe wawe a mu fhindula a ri, “A u vhoniha 
mulanda wanga wavhuḓi a fulufhedzeaho! Vhunga 
wo fulufhedzea kha hezwi zwiṱuku ndi ḓo u kumedza 
na zwiṅwe zwihulwane. Iḓa ri takale roṱhe.”
A vhudzisa na uḽa wa vhuraru we a fhiwa 
ngwende ḽa musuku ḽithihi. “Wo ita mini nga 
ngwende ḽia ḽenda u ṋea?”
“Muṋe wanga, ndo zwi ḓivha uri vha na tshiṱuhu; 
vha kaṋa he vha si lime, vha ḓifulela mitshelo he 
vha si sime muri. Ndi zwe nda ofha ngazwo, nda 
sokou ya nda dzumba tshelede yavho mavuni. 

Thundu yavho asiyi.”
Muṋe wawe a fhindula a ri, “Mushumi a sa ḓivhalei! 
Mubva ḓiwe! Huufha wo zwi ḓivha uri ndi kaṋa he 
ndi si lime, nda ḓifulela mitshelo he ndi si sime muri. 
Khezwi u songo vhea tshelede banngani zwayo, 
uri musi ndi tshi vhuya ndi wane i na nzwalelo. 
Mu dzhieleni-ha ngwende ni fhe hoyu a re na fumi.”
Ngauri muthu ane a vha na zwawe u ḓo 
engedzwa uri a vhe na zwinzhi. Uyo a si na u ḓo 
dzhielwa na zwiṱukuṱuku zwine a vha nazwo. 

 Kha ri fhedzise maipfi a re kha  
mutalo wa zwithoma: 

Shumani nga ................................... .   
Ni songo bvafha. 

 Kha ri shumise maipfi a re afho fhasi u fhedzisa mbudziso:

ḓo livhuwa yawe dzhiawana

Mateo 25:14-28

1
2
3
4
5
6
7
8
9
10

nthihi
mbili
tharu
nṋa

ṱhanu
rathi

sumbe
malo
ṱahe

fumi

nṋa
ṱhanu
ṱahe
rathi
fumi

tharu
malo
nthihi
sumbe
mbili

Muṋe wawe u ḓo ita mini kha mushumi a re na mangwende 
a musuku 2?
Muṋe wawe u .................................. mu livh ....................................... .

Muṋe wawe u ḓo ita mini kha mushumi a re na ngwende 1?
Muṋe wawe u ............. dzh .............. ngwende ḽa musuku .......... .

Hu ḓo itiwa mini kha mushumi a shumaho nga maanḓa? 
U ............................................. wa ............................................ zwinzhi. 

  Kha ri fanyise nomboro na maipfi:

 Tshifhinga tsha zwino na tsho fhelaho

 Tshifhinga tsha zwino  Tshifhinga tsho fhelaho: Kale
Ṋamusi muzwali u a zwala. Vhege yo fhelaho muzwali o 

zwala.
Zwino mbeu ya wa. Vhege yo fhelaho mbeu dzo wa.
Zwiṋoni zwi ḽa mbeu. Zwiṋoni zwo ḽa mbeu.
Ṅwaha muṅwe na muṅwe 
mutomba u a aluwa.

Mahoḽa mbeu dzo mela.

Muzwali o ṱuwa a ya u zwala mbeu. Iṅwe mbeu 
ya wela nḓilani. 
Zwiṋoni zwa ḓa zwa ḽa mbeu.
Iṅwe ya wela kha lukwara he ha vha hu na mavu 
maṱukuṱuku. Yeneyo mbeu ya mbo ḓi mela nga u 
ṱavhanya.
Fhedzi ya sa wane maḓi ya mbo ḓi ṋoka.

tsheṋe mbeu

7. U zwala mbeu

Sedza   Mushumo   U amba  : mela / wana

Iṅwe mbeu yo wela fhethu hu re na tsheṋe na mipfa.
Ho vha hu si na fhethu he zwimela zwiswa zwa vha 
zwi tshi nga mela hone.
Iṅwe mbeu ya wela mavuni avhuḓi.
Zwimela zwa mela, zwa aluwa.

Zwa bveledza thoro dza 100 u fhira mbeu ye 
muzwali a i zwala.
Yesu a amba a ri: A re na nḓevhe nga a ḓipfele. 
Mbeu ndi mulaedza wa Mudzimu. Mbeu yo 
welaho nḓilani ndi vhathu vhane vha pfa fhungo ḽa 
Mudzimu fhedzi vha ṱavhanya vha ḽi hangwa.
Mbeu yo welaho lukwarani ndi vhathu vhane vha 
ṱanganedza fhungo ḽa Mudzimu fhedzi vha mbo ḓi 
ṱovhowa musi zwithu zwi tshi konḓa. Vha ṱavhanya 
vha hangwa mulaedza.
 Mbeu yo welaho kha tsheṋe na mipfani ndi vhathu 

Iṅwe mbeu yo wela 
fhethu hu re na 
tsheṋe na mipfa. 

Iṅwe mbeu ya wela 
lukwarani. 

Iṅwe mbeu ya wela 
mavuni avhuḓi.

Iṅwe mbeu ya wela 
nḓilani.1

vhane vha wana fhungo ḽa Mudzimu fhedzi vha vha 
vha tshi khou ita zwiṅwe zwithu. Mulaedza a u aluwi 
mbiluni dzavho.
Mbeu yo welaho mavuni avhuḓi ndi vhathu vhane 
vha pfa fhungo ḽa Mudzimu vha ḽi tendela ḽi tshi 
aluwa mbiluni dzavho, vha ḽi tendela ḽi tshi aṋwa 
mitshelo minzhi. 

  Ndi mbeu ifhio yo thomaho u zwaliwa?
Kha ri vhee mbeu nga mutevhe wone u bva kha 1 – 4: 

   U rera: U lima ngadeni yashu. Ndi mbeu ifhio 
ine ri nga i ṱavha? (Kha vha tendele vhana vha tshi ḓa na 
mihumbulo, sa tsumbo: “lufuno”, “u luga”, “u amba ngoho”, nz.)

Mateo 13:1-9, 
18-23

 Kha ri dzhenise muvhala kha tshifanyiso:

 Mushumo: Kha ri zwale mbeu ngomu ha zwikoṱikoti 
kana khaphu dzi si na tshithu. Kha vha sumbedze vhagudi 
uri mavu a lugiselwa hani, uri hu ṱavhiswa hani khathihi na 
u sheledza mbeu. Iyi ndi thandela ya tshifhinga tshilapfu. 
Ṅwana muṅwe na muṅwe nga a ṋee mbeu yawe dzina u 
fana na “lufuno”, “khangwelo”, “u luga”, nz. 

 I a kona + ha koni; A u koni + ha koni 
Mbudziso Phindulo
Mahuyu a a aṋwa kha miri ya 
mipfa naa?

Hai, ha koni.

Muri u si wavhuḓi u a aṋwa mitshelo 
yavhuḓi naa?

Hai, a u koni.

Miri yavhuḓi i a aṋwa mitshelo 
yavhuḓi naa?

Ee, i a kona.

Munna a si wavhuḓi u a kona u aṋwa 
mitshelo yavhuḓi naa?

Hai, ha koni.

Nga ḽiṅwe ḓuvha Yesu a ri: “Muri wavhuḓi a u aṋwi 
mitshelo i si yavhuḓi.” 
Zwo tou ralo na kha muri u si wavhuḓi a u aṋwi 
mitshelo yavhuḓi.
Muri muṅwe na muṅwe u aṋwa mitshelo yawo.
Mudzia u luga nga ise phanḓa na u luga hawe.

muri

8. Miri yavhuḓi i aṋwa 
mitshelo yavhuḓi
Sedza   Mushumo   U amba  : mahuyu / nḓirivhe

Muri wavhuḓi u a aṋwa mitshelo yavhuḓi naa? 
Ee, muri wavhuḓi u aṋwa mitshelo .......................... .
Muri wa mipfa u a aṋwa mapiere naa? 
.............. , muri wa mipfa ..................................... anwi mapiere. 
Mahuyu a aṋwa kha mihuyu naa?
............................... , mahuyu a............................... kha muhuyu. 
Nḓirivhe dzi a aṋwa kha muapula naa? 
Hai, .............................. a dzi ................................... kha muapula.

Muvhuya u bvisa zwivhuya u bva mbiluni yawe. 
Muvhi ene u bvisa zwivhi u bva mbiluni yawe.
Mulomo u amba zwine zwa vha mbiluni.

 Kha ri fhindule mbudziso nga: Ee kana Hai

Yesu a dovha a ri:
Muṅwe munna o vhuya a vha na muhuyu tsimuni 
yawe ya munḓirivhe.
Ḽiṅwe ḓuvha a bva a tshi ri u yo fula mahuyu, 
hone a si wane na ḽithihi. A amba na mushumi 
wawe wa tsimuni a ri: “A thi athu vhuya nda 

Luka 6:43-45

apuḽa: ................... nḓirivhe: ...............

wana mahuyu murini uyu. U remeni!”
Hone uyo mushumi a ri: “Kha vha vhe vho u litsha 
ṋaṅwaha fhedzi muṋe wanga, ndi ḓo bwa ndi tshi 
mona nawo nda ita na u shela mupfudze. Arali 
ṅwakani wa aṋwa, aiwa; hone arali wa sa aṋwa vha 
ḓo u rema zwavho.” 

  Kha ri ambe: 
1. Ndi ngani munna o ṱoḓa u rema muri? 
2. Ni humbula uri muri u tea u ṋewa tshiṅwe  
 tshikhala naa?
3.  U aṋwa mitsheloḓe? (Vhagudi vha fhindula nga u ṋea 

tsumbo sa, “u luga”, “u fulufhedzea”, “u vha mushumi 
wa biko”, nz.)? 

  Kha ri ole na u dzhenisa muvhala kha mitshelo  
       ri ṅwale maipfi:

Luka 13:6-9

 Kha ri wane mahuyu. Hu na mahuyu mangana? 
 Kha ri fhedzise muri nga u ṱumanya dzinomboro. 
 Kha ri dzhenise muvhala kha muri.

 Fhedzisani maipfi o ṅwalwaho kha mutalo wa zwithoma: 

Mudzimu u dzulela u ri ṋea   
            tsha u ri ri                     !

 Kha ri gude izwi:
 Tshifhinga 

tsha zwino 
 Tshifhinga 

tsho fhelaho 
 Tshifhinga 

tsha zwino 
 Tshifhinga 

tsho fhelaho  
fhaṱa o fhaṱa vhea o vhea
vhudzula o vhudzula iḓa o ḓa

Muvhuso wa Mudzimu u fana na muthu wa 
vhuṱali ane a fhaṱa nnḓu yawe kha tombo.
O bwa a tsa fhasi a mbo ḓi vhea mutheo wo 
khwaṱhaho.
Mvula ya na na maḓumbu a vhudzula, a thudza 
iḽa nnḓu fhedzi i sa we.
Hone ane a pfa maipfi anga a sa ite zwine nda 
amba, u fana na muthu wa tsilu we a fhaṱa nnḓu 
yawe muṱavhani.
Musi mvula i tshi na, iḽa nnḓu i mbo ḓi fhasi huru.

nnḓu matombo

9. Fhaṱani nnḓu yaṋu 
kha tombo
Sedza   Mushumo   U amba  : u tsa / u na maanḓa

Muthu wa vhuṱali u fhaṱa nnḓu yawe
Muthu wa vhuṱali u fhaṱa nnḓu yawe kha tombo (3x)
Mvula ya na
Mvula ya na na milambo ya ḓala (3x)
Fhedzi nnḓu ya munna wa muṱali i si we
Tsilu ḽi fhata nnḓu yaḽo muṱavhani (3x)
Mvula ya na.
Mvula ya na na milambo ya ḓala (3x)
Nnḓu ya tsilu ya mbo fhasi huru 
Zwenezwo, fhaṱani nnḓu yaṋu Murena Yesu Khristo  (3x)
Ni ḓo vha wa mashudu.

   Mishumo ya u nanga khayo:
1.  Kha ri ambe nga tshaka dzo fhambanaho dza dzinnḓu, 

tsumbo: madennde, randavhula, mikhukhu kana nnḓu 
dza zwidina. Ndi mini tshi itaho uri nnḓu i vhe yo 
tsireledzeaho?

2.  Kha ri fhaṱe nnḓu ri tshi khou shumisa matheriaḽa a sa 
tsha shumaho a fanaho na, makhadibogisi, mabogisi a 
makumba kana zwienda, nz. Vha ḓo tea u vha na guḽuu, 
tshigero, dzikhirayoni, nz. 

 Kha ri imbe na u tshina: Mateo 7:26-27

Copyright: unknown 

Yesu o anetshela tshiṱori tsha vhasidzana vha 10 
vho lindela muhwe. Vho dzhia mbone dzavho vha 
ya u lindela.
Vhaṱanu vhavho a vho ngo dzhia mapfura musi vha 
tshi dzhia mbone dzavho. Vho vha vhe matsilu.
Vhaṅwe vhaṱanu vho dzhia mbone dzavho khathihi 
na midzio ya mapfura. Vho vha vho ṱalifha.
Muhwe a lenga u swika vhasidzana vhoṱhe vha neta 
nga u lindela vha ya vha eḓela.
Vhukati ha vhusiku vha pfa hu tshi pfi: “Muhwe ngoyu 
o swika! I bvani ni mu ṱanganedze!”
Vhasidzana vhoṱhe vha vuwa vha funga mbone 
dzavho. 

luvhone vothi

10. Vhasidzana 
vha fumi

Sedza   Mushumo   U amba  : u ṱalifha / u vha tsilu

Aiwa, ri ḓo ṱahelelwa roṱhe. 
Ndi khwiṋe ni tshi ya ha 
vharengisi na yo u ḓirengela.

Vhasidzana 5 vha matsilu vha ri: “Ri fheni-vho 
mapfura mbone dzashu dzi khou dzima.”

Zwenezwo vhasidzana vhaṱanu vha matsilu vha 
ya u renga mapfura.
Muhwe a mbo swika. Vhasidzana vhaṱanu vho 
ṱalifhaho vha dzhena nae munyanyani wa mbingano 
na vothi ḽa mbo ḓi valiwa.
“Muṋe washu, muṋe washu, nga vha ri vulele!” 
Muhwe a fhindula a ri, “A thi ni ḓivhi!”

“Zwino-ha dzulani no fhaṱuwa, a ni ḓivhi 
ḓuvha na tshifhinga.”Mateo 25:1-13

Ndi tshifhinga-ḓe? 
Ndi awara ya .................................................................... . 

Vhasidzana vha fumi vha lindela muhwe.
Ndi tshifhingaḓe? 
Ndi minetse ya ............. u bva kha awara ya .............. .

Mukwasha o no swika naa? 
Hai, ha ................................... u ........................................ .

Vhasidzana vho neta nga u lindela vha 
mbo ḓi eḓela.
Ndi tshifhinga-ḓe? 
Ndi awara ya .................................................................... . 

Mukwasha o swika nga tshifhinga-ḓe? 
O swika nga .............................. ya ................................. . 

Vhasidzana vha matsilu vho swika nga tshifhinga 
munyanyani naa? 
Hai, a ............ ngo .............. nga ..................................... .

   Mbudziso? 

  Tshidade tsha u vhala 
Nthihi mbili 
Yesu ndi mulisa wa ndele 
Tharu nṋa 
Nṋe ndi shumela Murena 
Ṱhanu rathi
Tshaṋu hu vhe u rabela
Sumbe malo
Yosefa o mala Maria 
Ṱahe fumi 
Shumisani mutalombalo

    Mushumo: 
Kha ri ite tshifhaṱuwo tsha watshi na zwitanda zwa hone. 
Ri tea u tshimbidza zwitanda u itela u sumbedza zwifhinga 
zwo fhambanaho, ri dovhe ri ambele nṱha tshifhinga. 

 Mushumo: 
Kha ri gude tshidade itshi. Kha ri sedze maipfi o dzheniswaho 
mivhala na kuṅwalele kwao. Kha ri vhambedze na u dzhenisa 
maḽeḓere o teaho. 

 Miungo hu tshi shumiswa meme dza mulomo,  
 lulimi na maṋo:

ph ts dz
Kha ri kwamanise meme 
dza mulomo ri vhudzule 
muya nga mulomo.

Kha ri kwamanise 
lulimi na aliveola ri 
kombetshedze muya u 
bva nga maṋoni.

Kha ri kwamanise lulimi 
na maṋo a nṱha ri 
kombetshedze muya u 
bva nga maṋoni.

phulu tsimu dzula
phepho tsini dzilafho
phodzo tsimbe tshidzumbe
phindulo tsilu ḓadza

 Mafhambanyi
Vhagudi vha edzisela zwe mugudisi a amba kha mafhambanyi 
a tevhelaho vha ite na u vha thusa uri vha humbule nga dziṅwe 
tsumbo.
Ṱungufhala    >   Takala
Xela    >   Wanala
Vhuḓi    >   Vhuvhi
Muṱali    >   Tsilu

 Kha ri ṅwale maipfi o ṅwalwaho kha zwithoma: 

Kha ri dzule ro             .

 Nḓowedzo dza nyumeresi
Nomboro i tevhelaho ndi ifhio? Kha ri ṱanganyise nomboro yeneyo 
tshifhinga tshoṱhe. Kha ri fhedzise thevhekano ya nomboro ri tshi 
shumisa mutalombalo. 
1  2  3  4  5  6  7  8  9  10  11  12  13  14  15  16  17  18  19  20  21  22  23  24  25

1  3  5                                                                      19
Kha thevhekano iyi hu na phambano ya 2 vhukati ha dzinomboro. 

2  4  6                                                                              20 
Kha thevhekano iyi hu na phambano ya --- vhukati ha dzinomboro. 

2  5  8               14 
Kha thevhekano iyi hu na phambano ya --- vhukati ha dzinomboro. 

muya

Bivhili Yanga 
U ita na U guda 
Bugu ya 2

Bugu iyi ndi tshipiḓa tsha sirisi ya muvhali. I funḓedza zwikili 
zwa u vhala. Yo ḓisendekwa nga zwiṱori zwe Yesu a zwi 
anetshela nga ha vhuhulu ha Mudzimu. Yo ḓisendekwa nga 
mbekanyamaitele na milayo ya u vhala na u ita. I ṱoḓa u 
khwiṋisa zwikili zwa u vhala na u bula. U funza na u guda 
zwo leludzwa nga u shumisa garaṱatai, nyolo dza mivhala 
dza u khwiṋisa ḽitheresi, ḽitheresi ya ḓivhambalo, nyolo na 
zwidade. Bugu iyi i katela nyendedzi ya mugudisi, ngona dza 
u funza na dzitshati. 

mulisa tshelede

mbeu

